
KLEASTERFJOER 
 
 By ús Nijkleaster fieringen, sawol yn de tsjerke fan Jorwert as op Kleaster Westerhûs, 
brânt altyd it kleasterfjoer. Meastal nimme de dielnimmers dit foar kundskip oan, mar 
soms klinkt de fraach: ‘Wêrom brânt der by jim altyd in kleasterfjoer?’ Yn it jier fan de 
oprjochting fan Nijkleaster yn 2012 ‘wraksele’ ik soms mei de fraach wat ús it spirituele 
rjocht joech om in nij kleaster te begjinnen yn Fryslân. Koene wy, as krekt begjinnend 
protestantsk pioniersplak, it meitsje om de titel ‘kleaster’ te dragen? Wy koene ús 
fansels ferskûlje efter de term nij-kleaster, nij-kleaster, want wy woene ommers gjin âld-
kleaster wêze. Mar dochs fielde it pretinsjeus, as soene wy wol efkes ‘kleasterke’ spylje 
kinne. Dizze tinkoefening late op de snein fan de iepening ta it ritueel fan it kleasterfjoer: 
‘It Kleasterfjoer. Van Oldeclooster nei Nijkleaster’. Ik sitearje út it berjocht dat wy yn de 
wike foar de iepening oan de parse stjoerden: 
 
‘De opmaat tot de opening van Nijkleaster te Jorwert op zondagmiddag 28 oktober 2012 
vindt plaats ter locatie van het oude klooster Oldeclooster (Bloemkamp) te Hartwert. Op 
de plaats van een van de oudste kloosters van Fryslân staat nu nog de boerderij het 
Monnikhuis. In de eeuwenoude boomgaard voor de boerderij wordt op zondagmorgen 
om 11.00 uur het kloostervuur van Oldeclooster ontstoken. Pastoor Jan van der Wal van 
de parochie te Bolsward zal het vuur ontsteken. Dr. Liuwe Westra (predikant in deze 
regio) zal een korte rede uitspreken bij het overdragen van het kloostervuur aan 
vertegenwoordigers van Nijkleaster. Vervolgens zullen een aantal hardlopers uit Jorwert 
het kloostervuur in estafette overbrengen van Oldeclooster in Hartwert naar Nijkleaster 
in Jorwert. Onderweg gaan ze via de locatie van het middeleeuwse klooster Thabor in 
Turns, de beeldengroep 'de nonnen fan Nijkleaster' in Scharnegoutum en de vroegere 
locatie van het nonnenklooster Nijkleaster bij Scharnegoutum. Het kloostervuur zal bij 
de plechtige opening van Nijkleaster om 15.00 uur de kerk van Jorwert worden 
binnengedragen.’ 
 
Mei dit ritueel fan it kleasterfjoer toanden wy ús respekt oan ús religieuze foarâlden. Net 
om it midsiuwske kleasterlibben te claimen of te anneksearjen, krekt oarsom. Troch it 



ritueel waarden wy ús bewust fan de ôfstân dy't der bestiet tusken it midsiuwske 
kleasterlibben yn Fryslân en de religieuze kontekst fan hjoed-de-dei. En tagelyk koene 
wy ek sizze: ‘Wy binne de earsten net. Wy bouwe op in nije wize fierder op it ferline fan ús 
foarâlden.’  
 
Dêrom sizze wy oan it begjin fan in fiering: ‘Wy hawwe it kleasterfjoer oanstutsen. It 
symboal fan ús ferbining mei kleastertradysjes yn it ferline en hjoed-de-dei. Hjir yn 
Fryslân en oeral op ierde." 
 
ds. Hinne Wagenaar 

